
Poštovani,

U skladu sa članom IV.B.3.7.c) (II1) Ustava Federacije Bosne i Hercegovine, a u vezi sa
članom 172. stav (1) Poslovnika Predstavničkog doma Parlamenta Federacije BiH („Službene
novine Federacije BiH“, br. 69/07, 2/08, 26/20 i 13/24) i članom 164. stav (1) Poslovnika o radu
Doma naroda Parlamenta Federacije BiH („Službene novine Federacije BiH“, br. 27/03, 21/09,
24/20 i 60/24), radi razmatranja i usvajanja po skraćenom postupku, dostavljam Vam
PRIJEDLOG ZAKONA O DOPUNI ZAKONA O OSNIVANJU INSTITUTA ZA MEDICINSKO
VJEŠTAČENJE ZDRAVSTVENOG STANJA, koji je utvrdila Vlada Federacije Bosne i

Hercegovine na 72. sjednici, održanoj 20.10.2026. godine.

Prijedlog zakona se dostavlja na službenim jezicima i pismima Federacije Bosne
Hercegovine u printanoj i elektronskoj formi (CD).

ili Dj I

-3341

S poštovanjem,

Prilog:
Prijedlog zakona na bosanskom jeziku (CD)
Izjava o usklađenosti
Obrazac broj 1 a
Obrazac broj 2
Obrazac IFP NE

Zakon o osnivanju Instituta za medicinsko vještačenje zdravstvenog stanja („Službene novine
Federacije BiH“, br. 70/07, 26/14, 40/18 i 25/22)

Co: Federalno ministarstvo rada i socijalne politike
gosp. Adnan Delić, ministar

Tel.: +387 33 66 44 49. Fax . +387 33 21 24 11. +387 33 66 72 69

VN/bv fbihvlada,gov.ba
e+nad: sekretar@fbitwlada gov.ba



BOSNA I HERCEGOVINA
FEDERACIJA BOSNE I HERCEGOVINE

VLADA

PRIJEDLOG

ZAKON O DOPUNI
ZAKONA O OSNIVANJU INSTITUTA ZA MEDICINSKO VJEŠTAČENJE

ZDRAVSTVENOG STANJA

Sarajevo, novembar 2026. godine



PRIJEDLOG ZA DONOŠENJE ZAKONA PO SKRACENOM POSTUPKU

Postupajući u smislu odredaba člana 26. Poslovnika o radu Vlade Federacije Bosne
i Hercegovine - Prečišćeni tekst („Službene novine Federacije BiH”, br. 6/10, 37/10,
62/10 i 67/21) predlažemo donošenje Zakona o dopuni Zakona o osnivanju Instituta
za medicinsko vještačenje zdravstvenog stanja po skraćenom postupku. U
konkretnom slučaju su ispunjeni uslovi propisani članom 172. Poslovnika
Predstavničkog doma Parlamenta Federacije Bosne i Hercegovine („Službene novine
Federacije BiH”, br. 69/07, 2/08, 26/20 i 13/24) i 164. Poslovnika o radu Doma naroda
Parlamenta Federacije Bosne i Hercegovine (“Službene novine Federacije BiH”, br.

27/03, 21/09, 24/20 i 60/24), koje zakon mora zadovoljiti da bi bio razmatran po
skraćenom postupku



ZAKON O DOPUNI ZAKONA O OSNIVANJU INSTITUTA ZA MEDICINSKO
VJEŠTAČENJE ZDRAVSTVENOG STANJA

Član 1.

U Zakonu o osnivanju Instituta za medicinsko vještačenje zdravstvenog stanja
(„Službene novine Federacije BiH”, br. 70/07, 26/14, 40/18 i 25/22) iza člana 23.
dodaje se novi član 23a. koji glasi:

„Član 23a.

(1) Radi nesmetanog obavljanja medicinskih vještačenja iz člana 8. ovog zakona,
te vođenja službenih evidencija, Institut obrađuje i čuva lične podatke lica čije
se medicinsko vještačenje obavlja, koji uključuju ime i prezime, ime roditelja,
datum i mjesto rođenja, jedinstveni matični broj, lični broj iz matične evidencije
o osiguranicima i obaveznicima uplate doprinosa za penzijsko i invalidsko
osiguranje i adresi prebivališta, odnosno boravišta.
Obrade i čuvanje ličnih podataka iz stava (1) ovog člana, obavlja se po
principima pouzdanosti i povjerljivosti, isključivo za namjenu za koju su ti
podaci prikupljeni, te uz primjenu odgovarajućih zaštitnih mjera u pogledu
prava i sloboda nosioca podataka, u skladu sa Zakonom o zaštiti ličnih
podataka Bosne i Hercegovine („Službeni glasnik BiH", broj: 12/25).
Način obrade i pristupa ličnim podacima iz stava (1) ovog člana, uključujući
ograničenje njihove obrade i brisanje, kao i zaštitne mjere iz stava (2) ovog
člana bliže će se urediti općim aktom kojeg na prijedlog direktora usvaja
Upravni odbor Instituta za medicinsko vješačenje zdravstvenog stanja.”

(2)

(3)

Član 2.

Ovaj zakon stupa na snagu osmog dana od dana objavljivanja u”Službenim
novinama Federacije BiH”.



OBRAZLOŽENJE
PRIJEDLOGA ZAKONA O DOPUNI ZAKONA O OSNIVANJU INSTITUTA

ZA MEDICINSKO VJEŠTAČENJE ZDRAVSTVENOG STANJA

1. - USTAVNI OSNOV

Ustavnopravni osnov za donošenje ovog zakona sadržan je odredbama člana III 2. e)
u vezi sa članom III. 3. (3) Ustava Federacije Bosne i Hercegovine kojim je određeno
da Federalna vlast ima pravo utvrđivati politiku i donositi zakone za oblast socijalne
politike

II. - RAZLOZI ZA DONOŠENJE

Na nivou Bosne i Hercegovine tokom 2025. godine stupio je na snagu novi Zakon o
zaštiti ličnih podatka Bosne i Hercegovine („Službeni glasnik BiH”, broj: 12/25), kojim
su propisane obaveze kontrolora podataka u pogledu osiguranja zakonite obrade
ličnih podataka fizičkih lica.

Članom 54. Zakona o zaštiti ličnih podataka Bosne i Hercegovine propisano je da će
se posebni uslovi za obradu jedinstvenog matičnog broja fizičkog lica ili bilo kojeg
drugog identifikatora opće primjene propisati posebnim zakonom, i da se matični broj
fizičkog lica ili bilo koji drugi identifikator opće primjene obrađuje samo uz primjenu
odgovarajućih zaštitnih mjera u pogledu prava i sloboda nosioca podataka.

Radi implementacije normativnih rješenja obuhvaćenih Zakonom o zaštiti ličnih
podatka Bosne i Hercegovine, ukazala se potreba za dopunom Zakona o osnivanju
Instituta za medicinsko vještačenje zdravstvenog stanja ( u daljnjem tekstu: Zakon).

III. - USKLAĐENOST SA EVROPSKOM PRAVNOM STEČEVINOM

Prilikom izrade ovog Zakona, Federalno ministarstvo rada i socijalne politike je imalo
u vidu Uredbu o Uredu Vlade Federacije BiH za zakonodavstvo i usklađenost s
propisima Evropske unije („Službene novine Federacije BiH”, br. 26/20 i 76/20) i

Uredbu o postupku usklađivanja zakonodavstva Federacije BiH s pravnom
stečevinom Evropske unije („Službene novine Federacije BiH”, broj: 98/16) i u tom
smislu je izvršilo analizu evropske stečevine, te je utvrđeno da ne postoje izvori
evropske pravne stečevine sa kojima se ovaj propis usklađuje.

IV. - OBRAZLOŽENJE POJEDINIH PRAVNIH RJEŠENJA

Članom 1. Zakona predlaže se dopuna Zakona o osnivanju Instituta za medicinsko
vještačenje zdravstvenog stanja sa novim članom 23a. kojim se propisuje da Institut
za medicinsko vještačenje zdravstvenog stanja, radi osiguranja nesmetanog
obavljanja medicinskih vještačenja i vođenja potrebnih evidencija, obrađuje i čuva
lične podatke lica čije se medicinsko vještačenje obavlja. Obrada podataka uključuje
podatak o imenu i prezimenu, imenu roditelja, datumu i mjestu rođenja, jedinstvenom
matičnom broju, ličnom broju iz matične evidencije o osiguranicima i obaveznicima
uplate doprinosa za penzijsko i invalidsko osiguranje i adresi prebivališta, odnosno
boravišta (stav (1 )). Stavom (2) propisano je da se obrada i čuvanje ličnih podataka
obavlja po principima pouzdanosti i povjerljivosti, isključivo za namjenu za koju su ti



podaci prikupljeni, te uz primjenu odgovarajućih zaštitnih mjera u pogledu prava i

sloboda nosioca podataka, u skladu sa Zakonom o zaštiti ličnih podatka Bosne
Hercegovine. Stavom (3) propisana je obaveza direktora Instituta da Upravnom
odboru Instituta za medicinsko vještačenje zdravstvenog stanja predloži na usvajanje
opći akt kojim će se bliže urediti način obrade i pristupa ličnim podacima fizičkih lica,
uključujući ograničavanje njihove obrade i brisanje istih, kao i zaštitne mjere u pogledu
prava i sloboda nosioca podataka.

Članom 2. propisano je stupanje na snagu ovog Zakona u roku od osam dana od
dana objave u „Službenim novinama Federacije BiH“.

V. - FINANSIJSKA SREDSTVA

Za provođenje ovog Zakona nije potrebno osigurati dodatna finansijska sredstva u
budžetu Federacije Bosne i Hercegovine.

Vl. - MIŠLJENJA NADLEŽNIH ORGANA

Federalno ministarstvo finansija je svojim aktom broj: 06-02-4-10635/25 od 23.12.
2025. godine dalo pozitivno mišljenje na osnovu obrasca Izjave o fiskalnoj procjeni
IFP-NE kojim se konstatuje da za provođenje ovog zakona nisu potrebna dodatna
finansijska sredstva.

Ured za zakonodavstvo i usklađenost sa propisima Evropske unije je svojim aktom
broj: 02-05-02/1-02-1202/25 od 15.12. 2025. godine dao načelnu primjedbu da
Federalno ministarstvo pravde nije moglo biti samostalan obrađivač ovog propisa iz
razloga što većina navedenih oblasti predmetnog propisa spada u resornu nadležnost
Federalnog ministarstva rada i socijalne politike.

Federalno ministarstvo pravde je sačinilo Nacrt dopune Zakona i uputilo ga Vladi
Federacije Bosne i Hercegovine na usvajanje, imajući u vidu mišljenje Ureda za
zakonodavstvo da Federalno ministarstvo rada i socijalne politike treba biti obrađivač
ovog zakona, jer se odnosi na pitanja iz njegove nadležnosti. Stoga se ovaj Nacrt
zakona sačinjen od strane Federalnog ministarstva rada i socijalne politike upućuje
Vladi Federacije Bosne i Hercegovine na razmatranje i usvajanje umjesto Nacrta
kojeg je dostavilo Federalno ministarstvo pravde.


